
	အစောပိုင်းကလေးဘဝအတွက် 
အိပ်စက်ခြင်းနှင့် စိတ်ငြိမ်စေခြင်း

	အချက်အလက်မှတ်တမ်း 10 - အိပ်စက်ခြင်းဆိုင်ရာစိုးရိမ်စရာများအား ကာကွယ်တားဆီးခြင်း - မူကြိုကလေးငယ်များ 3–5 နှစ်
(မြန်မာ)


အကျဉ်းချုပ်
· သင်၏မူကြိုကလေးငယ်အပေါ် နားလည်ပြီး ၎င်းတို့နှင့် ဆက်သွယ်ပြောဆိုခြင်းသည် ၎င်းတို့ကြီးထွားဖွံ့ဖြိုးလာသည်နှင့် အမျှ ၎င်းတို့၏အရိပ်အမြွက်များကို သင်သိရှိလာမည်ဖြစ်သည်။ ၎င်းသည် အပြုသဘောဆောင်သောဆက်ဆံရေးများနှင့် အိပ်စက်ခြင်းပုံစံများကို အားပေးရန် ကူညီပေးမည်ဖြစ်သည်။
· သင့်ကလေး မောပန်းနွမ်းနယ်သောအခါ ၎င်းတို့မောပန်းနွမ်းနယ်ကြောင်း အမူအရာများ သို့မဟုတ် အရိပ်အမြွက်များ ပြသည်။ ဤအမူအရာများကို သိရှိအောင်လေ့လာသင်ယူပါက သင့်အနေဖြင့် သင့်ကလေးကို မှန်ကန်သည့်အချိန်တွင် အိပ်စက်ရန် တိုက်တွန်းနိုင်မည်ဖြစ်သည်။
· အိပ်ရာဝင်ချိန်လုပ်ရိုးလုပ်စဉ်များသည် သင့်မူကြိုကလေးငယ်ကို အပြုသဘောဆောင်သော အိပ်စက်ခြင်းပုံစံများနှင့်အပြုအမူများ ဖွံ့ဖြိုးစေရန် ကူညီပေးပြီး အိပ်စက်ခြင်းဆိုင်ရာ စိုးရိမ်စရာများကို ကာကွယ်တားဆီးနိုင်ပါသည်။
သင့်မူကြိုကလေးငယ်နှင့် ဆက်သွယ်ခြင်း

သင့်မူကြိုကလေးငယ်သည် လုံခြုံမှုရှိပြီး အချစ်ခံရကြောင်း ခံစားရရန် အရေးကြီးသည်။ သင့်အနေဖြင့် ၎င်းတို့အပေါ် နွေးထွေးကြင်နာပြီး အပြုသဘောဆောင်သည့်ပုံစံဖြင့် တုံ့ပြန်ပြသခြင်းအားဖြင့် ပြုလုပ်နိုင်သည်။

လူများ၏ အပြုသဘောဆောင်သည့် အပြန်အလှန်တုံ့ပြန်မှုများသည် မူကြိုကလေးငယ်အား ၎င်းတို့မှာ အရေးပါကြောင်း နှင့် လူကြီးများက ၎င်းတို့ကို တန်ဖိုးထားကြောင်းပြသပေးသည်။

သင်၏မူကြိုကလေးငယ်အပေါ် နားလည်ပြီး ၎င်းတို့နှင့် ဆက်သွယ်ပြောဆိုခြင်းသည် ၎င်းတို့ကြီးထွားဖွံ့ဖြိုးလာသည်နှင့် အမျှ ၎င်းတို့၏အရိပ်အမြွက်များကို သင်သိရှိလာမည်ဖြစ်သည်။ ၎င်းသည် အပြုသဘောဆောင်သောဆက်ဆံရေးများနှင့် အိပ်စက်ခြင်းပုံစံများကို အားပေးရန် ကူညီပေးမည်ဖြစ်သည်။

ကောင်းမွန်သောမိဘ- မူကြိုကလေးငယ်ဆက်ဆံရေးကောင်းများနှင့် ပတ်သက်၍ အချက်အလက်များပိုမိုသိရှိလိုပါက Raising Children( ကလေးငယ်များ ပြုစုပျိုးထောင်ရေး ဝက်ဘ်ဆိုဒ်) <https://raisingchildren.net.au/toddlers/connecting-communicating/connecting/parent-child-relationships> သို့ ဝင်ရောက်ကြည့်ရှုပါ။

သင့်မူကြိုကလေးငယ်များ၏ မောပန်းနွမ်းနယ်သည့် အမူအရာများကို သိရှိခြင်း
သင့်ကလေး မောပန်းနွမ်းနယ်သောအခါ ၎င်းတို့မောပန်းနွမ်းနယ်ကြောင်း အမူအရာများ သို့မဟုတ် အရိပ်အမြွက်များ ပြသည်။ ဤအမူအရာများကို သိရှိအောင်လေ့လာသင်ယူပါက သင့်အနေဖြင့် သင့်ကလေးကို မှန်ကန်သည့်အချိန်တွင် အိပ်စက်ရန် တိုက်တွန်းနိုင်ပါသည်။

အသက် 3–5 နှစ်အရွယ် မူကြိုကလေးငယ်များသည် ပုံမှန်လုပ်ရိုးလုပ်စဉ်များအပြင် လှုပ်ရှားမှုများသည့် နေ့တစ်နေ့ဖြစ်ပါက မောပန်းနွမ်းနယ်နိုင်ပါသည်။ 

ဤအသက်အရွယ်အုပ်စုအတွက် မောပန်းနွမ်းနယ်သည့် အမူအရာများတွင် အောက်ပါတို့ပါဝင်သည် -

· ကိုးယိုးကားယားလှုပ်ရှားခြင်း

· တွယ်ကပ်နေခြင်း

· စိတ်ထိခိုက်လွယ်ခြင်း

· အီခြင်း သို့မဟုတ် ငိုခြင်း

· အာရုံစိုက်မှုရအောင် တောင်းဆိုခြင်းများ

· ကစားစရာအရုပ်များကို ငြီးငွေ့ခြင်း

· မျက်လုံးများကို ပွတ်ခြင်း

· အစားအစာများကို ကြေးများခြင်း

အပြုသဘောဆောင်သော အိပ်စက်ခြင်းလုပ်ရိုးလုပ်စဉ်များနှင့် ပတ်ဝန်းကျင်များ ဖန်တီးပေးခြင်း
လုပ်ရိုးလုပ်စဉ်များနှင့် ပတ်ဝန်းကျင်များသည် မူကြိုကလေးငယ်များအား အိပ်စက်အောင် ကူညီပေးရာမှာ ကြီးမားသည့်အခန်းကဏ္ဍက ပါဝင်သည်။
ကလေးငယ်များအား အိပ်ရာဝင်ချိန်ကို ပြောပြရန် အရိပ်အမြွက်တစ်ခု လိုအပ်ပါသည်။ ဤအရာမှာ အများအားဖြင့် ၎င်းတို့၏ ပြင်ပပတ်ဝန်းကျင်မှ အရာတစ်ခုခုဖြစ်လေ့ရှိသည်။ 
မှောင်နေသော အခန်း သို့မဟုတ် ၎င်းတို့အနီးတွင် ရင်းနှီးသော အရာဝတ္ထုများ ထားပေးခြင်းတို့ဖြစ်နိုင်သည်။ 
အချို့လုပ်ရိုးလုပ်စဉ်များသည် သင့်ကလေးငယ်အတွက် မကောင်းသည့်အိပ်စက်ခြင်း အပြုအမူနှင့် ပုံစံများ ဖြစ်လာစေတတ်သဖြင့် ရေရှည်လုပ်ဆောင်ရန်အတွက် ခဲယဉ်းနိုင်သည်။ သင့်အိပ်ရာတွင် မူကြိုကလေးငယ်အား အိပ်စက်ခွင့်ပေးခြင်း သည် နောင်တွင် သင့်အိပ်ရာ၌သာ အိပ်စက်တတ်သွားခြင်း ဖြစ်စေနိုင်သည်။ ဤသို့လုပ်ရိုးလုပ်စဉ်အမျိုးအစားများကို ဆက်လက်လုပ်ဆောင်မည် မလုပ်ဆောင်မည်မှာ သင်၏ဆုံးဖြတ်ချက်သာ ဖြစ်သည်။ 
အိပ်စက်ခြင်းပတ်ဝန်းကျင်

သင့်မူကြိုကျောင်းသားအတွက် ကောင်းမွန်စွာအိပ်စက်နိုင် သည့်ပတ်ဝန်းကျင်တစ်ခု ဖန်တီးပေးနိုင်သည့် အရာအချို့မှာ -
· မှောင်ပြီး တိတ်ဆိတ်သည့် ပတ်ဝန်းကျင်များ။
· ညအချိန်၌ ရေချိုးပေးခြင်း။
· တစ်သမတ်တည်းရှိပြီး ကြိုတင်သိရှိနိုင်သည့် အိပ်ရာဝင်ချိန်များ နှင့် နိုးထသည့်အချိန်များ။
· ငြိမ်သက်တိတ်ဆိတ်ခြင်းနှင့် အိပ်ရာမဝင်မီ ဖုန်း/ကွန်ပျူတာသုံးခြင်း/ရုပ်ရှင်ကြည့်ခြင်း၊ တီဗီကြည့်ချိန်နှင့် ဆူညံစွာကစားခြင်းကဲ့သို့ လှုံ့ဆော်မှုများ မပြုလုပ်ခြင်း
· နူးညံ့သောအရုပ်များနှင့် ထူးခြားသောစောင်များကဲ့သို့ မိမိကိုနှစ်သိမ့်ပေးနိုင်သည့် ပစ္စည်းများ
· စာဖတ်ပြခြင်း၊ သားချော့တေးဆိုသိပ်ခြင်းနှင့် သင့်မူကြိုကလေးငယ်မှာ နိုးနေသော်လည်း မောပန်းနွမ်းနယ်သောအခါ အိပ်ရာပေါ်တွင် သိပ်ခြင်းကဲ့သို့ အိပ်ရာမဝင်မီတစ်ပါတည်း လုပ်ဆောင်လေ့ရှိသည်များအပါအဝင် အပြုသဘောဆောင်သောအိပ်ရာဝင်ချိန် လုပ်ရိုးလုပ်စဉ်များ။ 
အိပ်ရာဝင် လုပ်ရိုးလုပ်စဉ်များ

အိပ်ရာဝင် လုပ်ရိုးလုပ်စဉ်များမှ သင့်ကလေးငယ်အား အပြုသဘောဆောင်သောအိပ်စက်ခြင်းပုံစံများနှင့် အပြုအမူများ ဖွံ့ဖြိုးစေရန် ကူညီပေးပြီး အိပ်စက်ခြင်းဆိုင်ရာ ပြဿနာများကို တားဆီးနိုင်ပါသည်။ 

ပုံမှန်နေ့ချိန်နှင့် ညအိပ်ရာဝင်ချိန် လုပ်ရိုးလုပ်စဉ်များသည် သင့်ကလေးအား အိပ်ပျော်သွားစေရန်နှင့် ဆက်လက်အိပ်စက်စေရန် ကူညီပေးနိုင်သည်။ ၎င်းတို့မှ သင့်ကလေးအား အိပ်စက်ချိန်ကျရောက်ပြီကို အသိပေးသည်။
၎င်းတို့မှာ ကြိုတင်သိရှိနိုင်ပြီး သင့်ကလေးကို စိတ်ငြိမ်စေသည်။

သင်လုပ်ဆောင်နိုင်သည့် အရာအချို့တွင် အောက်ပါတို့ပါဝင်သည် - 

· လုပ်ရိုးလုပ်စဉ်များကို အချိန်နည်းနည်းသာပေးခြင်း - 30 မိနစ်မှ 45 မိနစ်ထက် မကျော်ပါစေနှင့်။
· နေ့စဉ်နေ့တိုင်း အိပ်ရာမဝင်မီ ရေနွေးနွေးဖြင့်ရေချိုးပေးခြင်း၊ နှိပ်နယ်ပေးခြင်း၊ ပုံပြင်များဖတ်ပြခြင်း သို့မဟုတ် သားချော့တေးများ ဆိုပြခြင်းကဲ့သို့ တူညီသော စိတ်အပန်းပြေစေမည့်လုပ်ဆောင်ချက်များကို အသုံးပြုပါ။
· တီဗီမပါဘဲ ငြိမ်သက် တိတ်ဆိတ်ပြီး မှောင်၍နွေးထွေးသော ပတ်ဝန်းကျင်တစ်ခုကို ဖန်တီးပါ။
သင့်ကလေး  အိပ်စက်–နိုးထမှု ဟန်ချက်ကောင်းတစ်ခု ရရှိစေရန် အိပ်ရာဝင်ချိန်များ၊ နေ့လယ်တရေး တမောအိပ်ချိန်များနှင့် နိုးထအချိန်များကို ပုံမှန်ထားရှိပါ။ 
ပြောင်းလွယ်ပြင်လွယ်ရှိသော နေ့စဉ်လုပ်ဆောင်ရမည့် ပုံစံများ
သင့်ကလေးကြီးထွားဖွံ့ဖြိုးလာသည်နှင့်အမျှ တူညီသောအိပ်စက်ခြင်းလုပ်ရိုးလုပ်စဉ်ကို ဆက်လက်အသုံးပြုခြင်းမှာ ကောင်းမွန်သည်ဟု သုတေသနမှ ပြသနေသည်။

ပြောင်းလွယ်ပြင်လွယ်ရှိသော နေ့စဉ်လုပ်ဆောင်ရမည့် ပုံစံများ မှာ နို့စို့ကလေးငယ်များ၊ တွားသွားကလေးငယ်များနှင့် မူကြို ကလေးငယ်များအတွက် အပြုသဘောဆောင်သောအိပ်စက် ခြင်းပုံစံများနှင့် အပြုအမူများကို ငယ်စဉ်ကတည်းက တိုက်တွန်းပေးရန် သင်အသုံးပြုနိုင်သည့် နေ့အချိန်လုပ်ရိုးလုပ်စဉ် တစ်ခု ဖြစ်သည်။
· နေ့ဘက်တွင် ကစားချိန်ကို အားပေးပါ။ မူကြိုကလေးငယ်များအတွက် ကစားချိန်နမူနာများမှာ -

· ပုံဆွဲခြင်း

· စာဖတ်ခြင်း

· သီချင်းဆိုခြင်း

· ကခြင်း

· ကစားခြင်း၊ ဘောလုံးကစားခြင်းများကဲ့သို့
· ပြေးခြင်းနှင့် လမ်းလျှောက်ခြင်း

· ပန်းခြံသွားခြင်း

· တွယ်တက်ခြင်းနှင့် ခုန်ခြင်း 
· ကနဦးမောပန်းနွမ်းနယ်သည့်အမူအရာများကို စောင့်ကြည့်ပြီး သင့်မူကြိုကလေးငယ်တွင် နေ့ပိုင်းတရေးတမောအိပ်စက်ချိန် ရှိနေသေးပါက နိုးနေသော်လည်း မောပန်းနွမ်းနယ်နေသည့်အခါ ကလေးကိုသိပ်ပါ။  

ပြောင်းလွယ်ပြင်လွယ်ရှိသော နေ့စဉ်လုပ်ဆောင်ရမည့် ပုံစံများ မှာ နေ့အချိန်အတွင်း ပြုလုပ်ပါက အထိရောက်ဆုံးဖြစ်သည်။ သင့်အနေဖြင့် ညအချိန်တွင် ကစားခြင်းကိုလျှော့ချပြီး နေ့နှင့်ည ခြားနားမှုကို သင့်ကလေးသိရှိရန် တိတ်ဆိတ်ငြိမ်သက်သော၊ အလင်းမှိန်သောပတ်ဝန်းကျင်တစ်ခု ဖန်တီးပေးသင့်သည်။
အစာစားချိန်သည် လုပ်ရိုးလုပ်စဉ်၏ အလွန်အရေးကြီးသောအစိတ် အပိုင်းတစ်ခု ဖြစ်သည်။ ကျန်းမာရေးနှင့်ညီညွတ်ပြီး သင့်တင့်လုံလောက်သော အစားအစာသည် သင့်ကလေးကစားရန်အတွက် စွမ်းအင်ရရှိစေမည်ဖြစ်ပြီး အပြန်အလှန်အနေဖြင့်ကစားခြင်းမှ အပြုသဘောဆောင်သော အိပ်စက်ခြင်းအပြုအမူများကိုလည်း အားပေးမည်ဖြစ်သည်။
ဘေးကင်းလုံခြုံစွာအိပ်စက်ခြင်း
သင့်မူကြိုကလေးငယ် ဘေးကင်းလုံခြုံစွာအိပ်စက်ရန် နည်းလမ်းများမှာ -

· ၎င်းတို့၏ဦးခေါင်းနှင့် မျက်နှာကို အဝတ်မဖုံးအုပ်မိအောင် ထားပါ၊ ဦးထုပ်ဆောင်း၍ အိပ်ရာဝင်ခြင်းမှာ အန္တရာယ်ရှိသဖြင့် သင့်မူကြိုကလေးသည် ဦးထုပ်ဆောင်း၍ မအိပ်သင့်ပါ။
· သင့်မူကြိုကလေး၏ ပတ်ဝန်းကျင်တွင် ဆေးလိပ်သောက်ခြင်းမှ ကင်းဝေးကြောင်း သေချာပါစေ 
· သင့်မူကြိုကလေးငယ်ကို လုံခြုံသည့်အိပ်ရာတွင် အိပ်စေပါ။
· လျှပ်စစ်အသုံးအဆောင်ပစ္စည်းများနှင့် ခန်းဆီး သို့မဟုတ် ကန့်လန့်ကာကြိုးများကဲ့သို့ ကလေးလက်လှမ်းမီနိုင်သည့်နေရာများရှိ ပစ္စည်းများအပါအဝင် အိပ်စက်မည့်ပတ်ဝန်းကျင်တစ်ခုလုံး လုံခြုံမှုရှိအောင် သေချာဆောင်ရွက်ပါ။
ကလေးပုခက်မှ အိပ်ရာပေါ်သို့ပြောင်းခြင်း

သင့်မူကြိုကလေးငယ်သည် ၎င်းတို့၏ပုခက်ထဲမှ ကျော်ထွက်ရန် ကြိုးစားနေသည်ကိုမြင်သည့်အချိန်သည် ၎င်းတို့အား အိပ်ရာပြောင်းပေးရမည့်အချိန် ဖြစ်သည်။ ယင်းသည် အများအားဖြင့် အသက် 2 နှင့် 3 ½ နှစ်တွင် ဖြစ်တတ်သော်လည်း အစောဆုံး 18 လသားအရွယ်၌လည်း ဖြစ်နိုင်သည်။ 

သင်၏အိမ်နှင့် အိပ်ရာကို သင့်မူကြိုကလေးငယ်အတွက် လုံခြုံမှုရှိအောင် လုပ်ဆောင်ထားရန် အရေးကြီးသည်။ ခန်းဆီးလိုက်ကာမှ ကြိုးများ၊ လျှပ်စစ်ခုံများနှင့် ၎င်းတို့ညအချိန် အိပ်ရာထပါက ထိခိုက်ဒဏ်ရာရစေနိုင်မည့် လှေကားများကဲ့သို့ အရာများကို ၎င်းတို့လက်လှမ်းမမီအောင် ထားသင့်သည်။
သင်၏မူကြိုကလေးငယ်အား အန္တရာယ်ကင်းစွာ အိပ်ရာပြောင်းပေးခြင်းနှင့်ပတ်သက်သည့် အချက်အလက်များကို Red Nose ဝက်ဘ်ဆိုဒ်၊ ကလေးပုခက်မှ အိပ်ရာသို့ပြောင်းပေးခြင်း https://rednose.org.au/resources/education> တွင် ရရှိနိုင်ပါသည်။

	ဤပုံစံကို အလွယ်တကူဖတ်ရှုနိုင်သော ပုံစံတစ်ခုဖြင့် ရယူလိုပါက မိခင်နှင့်ကလေးကျန်းမာရေးနှင့် မိဘအုပ်ထိန်းမှု (Maternal and Child Health and Parenting) MCH@dhhs.vic.gov.au သို့ အီးမေးလ်ပေးပို့ပါ။

ပိုမိုကောင်းမွန်သောကျန်းမာရေး ချန်နယ် (Better Health Channel) https://www.betterhealth.vic.gov.au/child-health တွင် ရရှိနိုင်ပါသည်
ဤအချက်အလက်မှတ်တမ်းသည် ကျန်းမာရေးနှင့် လူသားဝန်ဆောင်မှုဦးစီးဌာနကိုယ်စား KPMG မှ ပြုလုပ်သည့် သုတေသနပေါ်တွင် အခြေခံထားသည်။ ဤသုတေသနတွင် အစောပိုင်းကလေးဘဝတွင် အိပ်စက်ခြင်းနှင့် စိတ်ငြိမ်စေခြင်းအတွက် ခေတ်ပြိုင်သုတေသနနှင့် အထောက်အထားအခြေပြု ချဉ်းကပ်နည်းများ၊ ကြားဝင်ညှိနှိုင်းဆောင်ရွက်မှုများအပေါ် ဘက်စုံကျယ်ပြန့်သည့် ခြုံငုံသုံးသပ်ချက်တစ်ခုပါဝင်သည်။ ယင်းကို ဖွံ့ဖြိုးတိုးတက်မှုဆိုင်ရာ သင့်လျော်သော နည်းဗျူဟာများနှင့်ယဉ်ကျေးမှုအရ မတူကွဲပြားမှုများဟု ယူဆသည်။ သုတေသနမှတ်တမ်းအပြည့်အစုံကို MCH ဝန်ဆောင်မှု ဝက်ဘ်ဆိုက်စာမျက်နှာ (MCH Service webpage) https://www2.health.vic.gov.au/maternal-child-health မှ ဒေါင်းလုပ်ဆွဲပါ။

